
OVERSYN OVER NOKRE VASSANALYSAR
Krav i ”Forskrift om vannforsyning og drikkevann m.v.” av 04.12.01:
	BAKTERIOLOGISKE ANALYSAR
	EINING
	GRENSEVERDI

	E.coli 
	pr. 100 ml
	0

	Koliforme bakteriar
	pr. 100 ml
	0

	Kimtal/totalantal  bakteriar (22°C)
	pr. ml
	100

	FYSIKALSKE ANALYSAR
	
	

	Fargetal
	mg/l Pt
	20

	Surleiksgrad (pH)
	
	6,5 – 9,5

	Turbiditet
	FNU
	4

	Konduktivitet (v 25°C)
	mS/m
	250

	KJEMISKE ANALYSAR
	
	

	Ammonium
	mg/l NH4-N
	0,50

	Fluorid
	mg/l F
	1,5

	Jern
	mg/l Fe
	0.2

	Nitrat
	mg/l NO3-N
	10

	Nitritt
	mg/l NO2-N
	0,05

	Klorid
	mg/l Cl
	200

	Mangan
	mg/l Mn
	0,050

	Aluminium
	mg/l AL
	0,2

	Kopar
	mg/l Cu
	1,0

	Kjemisk oksygenforbruk (KOF)Mn
	mg O/l
	5,0

	Sulfat
	mgSO4/l
	100


	UTVIDA KONTROLL

Ved bruk av underleverandør er vi totalleverandør av vassanalysar ved utvida kontrollar av tungmetaller, plantevermidler,  miljøgifter, oljeinnhold m.m.

Ta kontakt for utlevering av spesialflasker til desse analysane.


Forklaring til dei ulike analysane:

BAKTERIOLOGISKE ANALYSAR:
E.coli 

Tarmbakteriar som viser at vasskjelda nyleg er ureina med avføring frå menneske eller dyr.  Vatnet kan vere helsefarleg, då det kan innehalde sjukdomsframkallande bakteriar (t.d. Salmonella), virus (t.d. smittsam gulsott) og parasittar (t.d. amøber).  Skal ikkje påvisast i drikkevatn.

Koliforme bakteriar:

Dette kan vere bakteriar som normalt lever i jord eller vatn, men det kan òg vere bakteriar som stammar frå avføring frå menneske eller dyr (forureining av eldre dato).  

Vatnet kan brukast som drikkevatn,men nødvendige tiltak skal gjennomførast så snart som mulig for å få vatnet fritt for koliforme bakteriar.

Kimtal/totalantal bakterier:

Dette er eit mål for kor mange bakteriar som veks ved 22°C i 72 timar på næringsrikt vekstmedium.  Ein vil ikkje få eit eksakt totalantal bakteriar ved analysen, men prøven gjev ein peikepinn om vatnet inneheld få eller mange bakteriar (kim).  Dette er  ikkje  bakteriar som er sjukdomsframkallande, dersom  det ikkje er påvist koliforme eller E.coli bakteriar, men dei kan likevel ha konsekvensar for vatnet sin bruk i t.d. næringsmiddelverksemder  og  til privat matlaging (kortare haldbarheit)

Snu arket!
FYSIKALSKE ANALYSAR

Fargetal:

Mål for fargen på vatnet.  Farge på vatnet (gulleg til brunleg) skuldast som regel tilsig frå jord eller myr (humus eller jern/mangan).  Rusta jernrøyr kan gi auka fargetal.  Høgt fargetal fører til bruksmessige ulemper, t.d. ved øydelagt klesvask.

Surleiksgrad (pH):

Nøytral verdi er 7,0.  Overflatevatn er gjerne noko surt (pH under 7,0) og grunnvatn (borevatn) er gjerne basisk/alkalisk (pH over 7,0).  Tungmetall som bly, kadmium og kopar vert lettare utløyst i surt enn i alkalisk vatn.

Turbiditet:

Mål for kor klårt vatnet er (partikkelinnhald, grums).  Nybora brønnar vil ofte ha høg turbiditet.

Konduktivitet:

Elektrisk leiingsevne.  Mål for innhald av uorganiske salt.  Lågt i overflatevatn, høgare i grunnvatn.  Høg konduktivitet kan m. a. skuldast  høgt kalsium eller kloridinnhald.

KJEMISKE ANALYSAR

Jern:

Gulleg misfarging ved eit for høgt innhald.  Skuldast enten at vatnet renn gjennom rusta jernrøyr eller naturleg førekomst i brønn- eller myrvatn.  Disponert for groing i leidningsnettet.

Ammonium, nitrat og fosfat:

Høge innhald tyder på næringsrikt (ureint) vatn.  Saman med funn av koliforme bakteriar kan dette tyde på tilførsel av kloakk eller husdyrgjødsel.  Ved filtrering gjennom jord eller sand kan bakteriar haldast attende, medan t.d. nitrat går gjennom.

Klorid:

Både grunnvatn og overflatevatn her i landet har normalt lågt innhald av klorid, lågare enn 25 mg Cl/l.

Innhald av salt i berggrunn og vegsalting er normalt årsak til høgt kloridinnhald.  Høgt kloridinnhald vil gjere vatnet korrosivt, og medføre utløysing av betenkelege tungmetall frå leidningsnett, armatur osv.

Mangan:

Mangan kjem normalt frå berggrunn.  Manganinnhaldet i norske vasskjelder ligg normalt lågare enn 0,050 mg Mn/l.  Innhaldet kan vere høgre i humushaldig vatn, i næringsrike innsjøar, i grunnvatn med lite oksygen og djupare lag av innsjøar i stagnasjonsperiodane.  I oksygenfritt vatn kan mangan vere tilstades i oppløyst fargelaus tilstand.  Ved høgre manganinnhald enn 0,050 mg/l Mn kan det oppstå begroing på leidningsnettet som fører til problem for brukaren.

Oksygen

Oksygenmetninga bør vere >70%.  Oksygenfattig vatn kan føre til lukt og smaksulemper og til korrosjon.  I oksygenfritt vatn er det ofte illeluktande H2S-gass og uønskte stoff som jern og mangan.  Oksygeninnhaldet kan aukast ved lufting.  Då vil innhaldet av H2S-gass reduserast og ein del oppløyst jern og/eller mangan fellast ut.
Kalsium:

Grunnvatn kan vere hardt (innehalde mykje kalsium).  Såpe skummar dårleg.  Hardt vatn kan gje utfelling i gryter/panner (kjelestein).  Bruksmessige problem kan oppstå ved verdiar over 15 mg/l

